
FIGUUR 1.3B 

ORKAAN IKE 

Op 10 September het President George W Bush van die VSA, voor die koms van Orkaan Ike, 'n 
noodverklaring uitgereik waarin meer staatshulp vir voorbereidings en ontruiming in Texas 
beskikbaar gestel is.  

Landelike waterverenigings van die staat het gemeenskaplike hulpnetwerke geaktiveer om voor te 
berei vir die aanlandige beweging van Orkaan Hanna en Orkaan Ike, terwyl hulle nog besig was om 
hulp te verleen aan gebiede wat deur Orkaan Gustav getref is. Die Texas Landelike 
Watervereniging het op Dinsdag, 9 September, vergaderings met regeringsagentskappe gehou om 
vir die aanlandige beweging langs die golfkus van Texas voor te berei.  

Op 11 September het voorspellingsmodelle begin toon dat Ike net suid van Galveston oor die land 
sal beweeg. Teen laat Woensdag het die stadsbestuurder, Steve LeBlanc, 'n verpligte 
ontruimingsbevel vir die laagliggende westelike punt van Galveston-eiland uitgereik. Later is die 
verpligte ontruimingsbevel na die die hele Galveston-eiland, sowel as die laagliggende gedeeltes 
rondom Houston, Texas, uitgebrei.  

Ook op 11 September, om 20:19, het die Nasionale Weerdiens in Houston/Galveston,  'n sterk 
bewoorde bulletin rakende stormdeinings langs die kuslyn van Galvestonbaai uitgereik. Die bulletin 
het aangedui dat inwoners wat in enkelfamiliewonings langs sekere kusgedeeltes van Texas woon, 
'n ''gewisse dood'' in die gesig staar indien hulle die ontruimingsbevel verontagsaam. Verslae dui 
daarop dat soveel as 40 persent van Galveston se inwoners hulle nie aan die waarskuwings gesteur 
het nie. Kommer het geheers dat dit ook die geval in Port Arthur mag wees. 

Orkaan Ike was die negende benoemde storm, vyfde orkaan en derde groot orkaan van die 2008 
Atlantiese orkaanseisoen. Die satellietbeeld hieronder toon Orkaan Ike tydens piekintensiteit. 

 
 

http://upload.wikimedia.org/wikipedia/commons/c/c1/Hurricane_Ike_off_the_Lesser_Antilles.jpg
http://en.wikipedia.org/wiki/George_W._Bush
http://en.wikipedia.org/wiki/Houston,_Texas
http://en.wikipedia.org/wiki/Houston
http://en.wikipedia.org/wiki/Galveston,_TX
http://en.wikipedia.org/wiki/Galveston_Bay

       FIGUUR 2.3 
MOET NIE JOU WINTERWOLKLERE WEGPAK NIE (Dinsdag 1 Julie 2008) 

Mooi wolklose dae met koel temperature kan Dinsdag en Woensdag verwag word, maar mense in 
die Wes-Kaap moet hulle vanaf Donderdag die 3de Julie 2008 gereed maak vir nog 'n paar koue, 
nat en winderige dae. 

 

Satellietbeeld wat die naderende laagdrukstelsel op Maandag die 30ste Junie 2008 aantoon. (Beeld 
met vriendelike vergunning van Eumetsat, 2008).  

Die Suid-Afrikaanse Weerdiens het reeds vanaf die begin van die week waarskuwings oor die 
naderende stelsel uitgereik. Teen Donderdag word stormsterk- noordelike tot noordwestelike winde 
tussen Kaap Columbine en Kaap Agulhas, met gepaardgaande stormseetoestande met golwe van 
5 m en hoër, verwag. Baie koue toestande oor die westelike binneland van die Wes- en Noord-
Kaap, wat na die noordelike binneland van die Oos-Kaap en die suidelike Vrystaat kan uitbrei, word 
verwag. 
  
Daar word verwag dat die kouer toestande die noordoostelike gedeeltes van die land teen Saterdag 
sal bereik wanneer temperatuur in die koue kategorie sal val. 
 
Geïsoleerde swaar reënneerslae, wat tot plaaslike oorstromings kan lei, word teen Donderdag en 
Vrydag oor die Skiereiland, Boland en Overberg verwag.  
 
Die Suid-Afrikaanse Weerdiens vra dat die publiek enige verslae of bevestiging van betekenisvolle 
weerstoestande, soos sneeuneerslae, haelstorms, swaar reën, vernietigende winde, ens. na hulle 
sal aanstuur sodra dit voorkom. Hierdie inligting kan vir verdere navorsing gebruik word wat 'n 
bydrae sal lewer tot die verbetering van weervoorspellings vir daardie spesifieke gebied. 

K

